
Ingerlatsineq. Sammisaqannginnitsinni atuartut atuarfimmi angerlarsimaffimmilu 
eqqakkanik katersipput. Sammisaqarnerput aallartimmat atuartut 
ilisimassassaannik FN verdensmål pillugu saqqummiiffigivagut, atuartullu 
ilisimasaat aallaavigalugit qaqilerilluta. Eqqakkat pillugit eqqaavissuaq qulaaniit 
alakkarparput kingusinnerusukkullu ikuallaavik pulaarlutigu. Ikuallaavimmut 
pulaarnitsinnut tunngaviuvoq atuartut paasissagaat eqqartakkagut sumut 
pisarnersut, suullu ikuallanneqartarnersut kiisalu ikualluanneqarsinnaanngitsut 
sumut pisarnersut. Eqqagassat pillugit qangamut ullumimullu sanilliullugit 
utoqqaat angerlarsimaffiat pulaarlugu utoqqaat ilisimasaat atuartunut 
paasiniartipparput. Pulaaqattaarnigut naammassimmata eqqakkat atorlugit 
pilersitsineq aallartippoq.

Atuartut suliaqarlutik aallartippallaannginneranni atuartut namminneq 
ikiortissaminnik sanapput, taanna nalornisoorfimminni ikiortigisartussaallugu.

Suliaqarneq aallartinneraniit naanissaanut ataqatigiissakkamik 
pilersaaruteqarnissaq pisariaqarpoq, kiisalu assit atorlugit nukarlerni 
paasititsiniaasarnissaq pisariaqarluni, suliaqarnerminnilu tigussaasunik 
pilersitsinissaat pingaaruteqarluni atuartut isumassarsiaat atorluarlugit.

Atuartut suliaqarnerminni suliaat aallaavigalugit suleqatigiiseqattaarpagut ass. 
atisaliortut, assilialiortut ataatsimut nerrivilerlutik suliaqartarput 
nerriveerakkaarlutik.

Ullormi kingullermi atuartut suliatik atuarfimmi atuartunut tamanut, 
angajoqqaanut, kommunimi sulisut borgmester peqatigalugu saqqummiivigaat. 
Saqqummiineranni Qeqqata kommuneanit peqataasoqarpoq avammut 
saqqummersitsisussamik atuartut suliarisimasaat pillugit.

Atuarfiup iluani eqqakkat qanoq 
atorluaqqinneqaqqissinnaappat?

Forbedringsforslag   
Ersarissumik pilersaarusioraanni malillugulu kiisalu atuarfik 
angerlarsimafillu suleqatigiilluarunik ajornartorsiutit 
ajornartoornerillu avaqqutaarneqarsinnaapput.

3 GODE  
RÅD

• Suliaqartitsinermi 
tigussaasunik atuartitsis-
suteqartarnissaq.

• Atuartut isumassarsia-
annik ineriartortitsisarnis-
saq.

• Atuartut nerriveeqqani 
suliaqartarnissaat. 
Ass. assigiinngitsunik 
suliaqarnerminni 
assigiinnik suliallit 
nerriveqatigiisittarnissaat.

Refleksion & overraskelser
Atuartut namminersorsinnaanerata killiffia kiisalu 
isumassarsiorsinnaassusaat ersarissumik takusinnaalerparput.

